
Redakteursbrief  
 

In hierdie uitgawe gesels ons ón bietjie netbal. Die netbal wêreldbeker is pas verby, en was dit nie ón goeie toernooi nie! 

Hoewel Australië se trots, die Diamonds, net-net nie daarin kon slaag om die ókoppieô weer huis toe te bring soos hulle dit 

al vir dekades doen nie, is daar baie rede om steeds trots op hulle te wees.  Hulle dien as inspirasie vir menige jongmens 

in Australië wat aspireer om die hoogste sport te bereik ï ook Suid-Afrikaanse jongmense wat in Australië grootword. 

 

Daar is ongelooflike talent opgesluit tussen die Diamonds en hul ou teenstanders, Nieu-Seeland se Silver Ferns. Om dan 

nog toe te kyk wanneer ons geboorteland, Suid-Afrika ook goed vaar, maak die lewe dubbel so lekker. Vanjaar kan ons 

dit nie juis van die krieketspan sê nie, maar kyk hoe goed het die Proteas vanjaar in die netbal gevaar! 

 

Medewerker Sadie Boersema plaas in die hoof artikel die kollig op opkomende Suid-Afrikaanse netbalsterre in Australiê.  

 

Lees gerus ook Loeloeraai se geselsrubriek oor sy treinpendel-wedervarings. 

 

Het jy al vir vriende en familie van Brokkies vertel? Nooi hulle uit om in te skryf by www.brokkies.net/skryf-in. Meer siele! 

 

Philip Langenhoven 

Redakteur     (Skryf gerus aan my by info@brokkies.net ) 

 

________________________________________________________________________________ 
 

Ysbreker: Nuwe rugbykwotas 
 

Ek hoor daar is nuwe rugbykwotas vir vanjaar se plaaslike rugby in Suid-Afrika ï 

ek wonder of hulle dit sal kan vermag. 

 

Die Cheetas moet blykbaar nou vyf spelers insluit wat Engels kan praat. 

 

Die Sharks moet vyf spelers insluit wat Afrikaans kan praat. 

 

Die Blou Bulle moet nou vyf spelers insluit wat rugby kan speel! 

 

Is dit moontlik? 
 

 

 

http://www.brokkies.net/skryf-in
mailto:info@brokkies.net
http://www.randreunite.com/

Algemene nuusbrokkies  

 

Silwer is nie die Diamonds se gunst eling kleur nieé 

(Artikel deur Sadie Boersema) 

 

     
Karla Pretorius en Phumza Maweni - Twee Protea-spanmaats wat Australië se netbal aan die brand speel. 

 

Australië se Diamond-netbalspan was vanjaar die gunstelinge om goud te verower tydens die afgelope Vitality Netbal 

Wêreldbeker-toernooi. Sedert 1963 (toe die eerste wêreldkampioenskappe gehou is) het die Diamonds 11 uit die 15 

wêreldbekers huistoe gebring ï ón ongelooflike prestasie vir een land. 

 

Dit is dus duidelik dat Australië oor die afgelope ses of wat dekades die beste netbalbasis ter wêreld gehad het en steeds 

het, al het Nieu-Seeland se Silver Ferns hulle in die afgelope w°reldbekertoernooi in ón naelbystryd met een doel geklop. 

Dit is as gevolg van vanjaar se gly op die piesangskil dalk nie vergesog nie om te beweer dat silwer tans nie die 

Diamonds se gunsteling kleur is nie! 

 

Australi± se goeie rekord en reputasie as ón netbalkrag is aantreklik vir netbalspelers elders, en natuurlik ook vir Suid-

Afrikaanse netbalspelers wat graag hier netbal wil kom speel. In hierdie artikel kyk ons kortliks na Suid-Afrikaanse 

netbalspelers wat op die oomblik in Australië speel om hulself as spelers te ontwikkel. 

 

Deesdae is dit weens streng reëls in die wêreld van internasionale netbal baie moeilik vir spelers van een land om vir ón 

ander land se nasionale span te speel. Hulle mag vir ón hele aantal jare nie op internasionale vlak meeding nie voordat 

hulle vir byvoorbeeld Australië se nasionale span mag speel. Dit is natuurlik ón onaantreklike loopbaanpad om te volg vir 

spelers wat nie graag in die fleur van hul loopbaan hul internasionale ambisies vaarwel wil toeroep nie. 

 

Dit verhoed spelers egter nie om in goeie netballande verder ondervinding op te doen nie, soos ón hele klompie Suid-

Afrikaanse spelers ï ook spelers wat vir Suid-Afrika se Proteas speel - al gedoen het en steeds doen. 

 

Karla Pretorius ï óSpeler van die W°reldbekertoernooiô en Phumza Maweni 
 

Karla Pretorius is tans ón lid van Suid-Afrika se Proteas-span wat so goed gevaar het by vanjaar se wêreldbekertoernooi. 

Sy het ón groot rol gespeel om haar span te help om die halfeindrondte (teen Australië) te haal. 

 

Suid-Afrika het hul beste vertoning nog by ón wêreldbekertoernooi uitgestal en met slegs twee doele teen die heersende 

kampioenspan, die Diamonds, verloor. Al was sy in die verloorspan, en al het Suid-Afrika vierde in die toernooi geëindig, 

is Karla is as die Speler van die Toernooi aangewys. Dit is ón groot prestasie as in ag geneem word dat die Proteas vierde 

in die toernooi geëindig het. 

 

Karla speel huidig vir die Sunshine Coast Lighting netbalklub in Australië, en sy is een van hul steunpilare. Sy het reeds 

waardevolle ondervinding opgedoen deur gereeld saam en teen ander Australiese spelers te speel. 

Tydens die afgelope Wêreldbekertoernooi het Karin se krag as verdediger duidelik geblyk, en sy is gerespekteer vir die 

gemak waarmee sy soms die bal by haar opponente afgeneem het. Sy en haar spanmaat Phumza Maweni het in die taai 

halfeindstryd besonder goeie spanwerk vertoon, en die uitslag was so hittete in Suid-Afrika se guns gewees. Dit was 

goed om vir Karla en Phumza so goed te sien saamspeel. 

 

Tydens die toernooi (Karla se tweede deelname aan die Wêreldbekertoernooi) het sy 20 onderskeppings, 23 defleksies 

en 32 aanwinste (gains) gemaak, wat haar reputasie as ón ñondeurdringbare muurò gestand doen.  

 

Dat Karla as speler van die toernooi bekroon is, was vir Australiese netbalspelers geen verrassing nie omdat sy haarself 

reeds in 2018 - tydens die Australian Super Netball-reeks ï so goed van haar taak gekwyt het dat sy en haar Sunshine 

Lighting spanmaat, Stephanie Wood, gesamentlik as Speler van die Jaar verkies is.  

 

Phumza Maweni het ook hierdie jaar vir Suid-Afrika in haar tweede wêreldbekertoernooi verteenwoordig, nadat sy vroeër 

vanjaar by die Sunshine Coast Lighting saam met Karla begin speel het. Hulle vorm ón dinamiese verdedigings-

vennootskap wat baie suksesvol in die Australian Super Netball-reeks is. 

 

Ander Suid-Afrikaners wat vir Australiese klubs speel 
 

          
Erin Burger, Bongiwe Msomi en Lenize Potgieter speel ook kookwater netbal vir hul Aussie-klubs. 

 

Verskeie ander Suid-Afrikaanse netbalspelers het al waardevolle internasionale ervaring in Australië kom opdoen. 

 

Voorbeelde is Erin Burger vir die Queensland Firebirds, Bongiwe Msomi vir die Adelaide Thunderbirds, en onlangs ook 

Lenize Potgieter vir die Firebirds. 

 

Netballegende help Suid-Afrika ón krag word 
 

Die Australiese netballegende Norma Plummer is sedert 2015 

in Suid-Afrika aan die werk om die Proteas af te rig en tot nuwe 

hoogtes op te bou. Sy het bogenoemde spelers aangemoedig 

om oorsee ervaring op te doen, wat duidelik baie gedoen het 

om hul selfvertroue en vermoëns te ontwikkel. 

 

Norma het Australië vanaf 1972 tot 1981 as ón Diamond 

verteenwoordig. Sy was ook die Diamonds se afrigter vanaf 

2003 ï 2011. Tydens haar tyd as afrigter was die Diamonds se 

wenpersentasie 75 persent (67 uit 89 toetse) 

 

Suid-Afrika se goeie prestasie tydens die afgelope 

w°reldbekertoernooi is ón aanduiding dat Norma se 

betrokkenheid as hul afrigter baie suksesvol is. 

 

Is dit nie wonderlik nie dat die standaarde waarteen Australië 

se trots moet meeding, besig is om te verhoog? Dit kan 

uiteindelik net positief wees vir Australië se netbal. 

 

Aussie-legende Norma Plummer. 

Net een olifant in Knysna -bos oor  

 

 

Ek is onseker of die nostalgie wat my beetgepak het toe ek hierdie berig in Netwerk24 lees, aangevuur is deur my 

herinnering aan die aangrypende óKringe in die Bosô-verhale, of my gereelde werksbesoeke aan die Knysna-gebied terwyl 

ek in Port Elizabeth gewoon en gewerk het. Dalk ón bietjie van albei. Nietemin, dit was vir my hartseer om te verneem dat 

daar net een olifant in die Knysna-bos in die Suid-Kaap oor is. Daarmee is ón unieke stukkie Africana feitlik verby. 

 

Onlangs is berig dat ón proses begin het om dié olifantkoei se toekoms in oënskou te neem. Dit het aan die lig gekom toe 

navorsing van Sanparke oor die olifant in Knysna bekend gemaak is. 

 

Bewyse is gevind van net een olifantkoei van sowat 45 jaar oud wat in die inheemse fynbosgebied in die Tuinroete 

Nasionale Park en op nabye grond in private besit beweeg. 

 

Sanparke sê dit is hoogs onwaarskynlik dat bewyse van ander olifante misgekyk is. In 1994, toe die bosgebied nog deur 

die departement van bosbou bestuur is, was daar blykbaar vier olifante. Dit is onbekend wat van almal geword het. 

 

Die navorsing is gedoen deur Lizette Moolman, ôn wetenskaplike verbonde aan Sanparke, en haar span. Oor 15 maande 

is die olifant 140 keer met kamera-strikke afgeneem waar sy altyd op haar eie was. 

 

Moolman s° die olifant se optrede verskil van di® van ander olifante. Sy is nie ôn ñbos-olifantò nie, maar ôn lid van die 

subspesie Loxodonta africana wat inheems in Suid-Afrika voorkom. Olifante wat in die reënwoude in Sentraal-Afrika 

voorkom, is van die subspesie Loxodonta cyclotis. Eers is vermoed dit is aggressie wanneer die olifant bosbou-masjinerie 

sou omstoot, maar daar is egter bevind dat sy interaksie sal h° met die naaste ding wat sy aan ôn olifant kan vind. 

 

ñSy het byvoorbeeld een keer tussen ôn trekker en ôn houtwa, oftewel logger, gaan l°,ò s° Moolman. 

 

Volgens Paddy Gordon, bestuurder van die Tuinroete Nasionale Park, is die olifant ôn enigmatiese dier en is dit ôn 

komplekse situasie. Grondeienaars het nie oor die olifant gekla nie, maar kommer heers oor haar welstand en wat die 

beste vir haar sal wees. 

 

Die proses vorentoe sluit gesprekke in oor bestuursopsies vir die olifant met grondeienaars en ander kundiges en 

belanghebbendes oor moontlike ingryping soos die hervestiging van die olifant, of om haar in die Knysna-bos te los. 

 

ñGesprekke het reeds begin toe dit geblyk het dat net ôn enkele olifant oor is,ò s° hy. ñDie olifant behoort aan niemand nie. 

Sy beweeg oor parkgrense heen op grond van ander eienaars.ò 

 

Die navorsing het ook gewys die olifant beweeg in sirkels wanneer sy nagespoor of gevolg word. Die gebiede of haar 

ñveilige sonesò is baie klein. Sy bly ook weg van gebiede waar meer menslike aktiwiteite voorkom, en gaan net snags na 

di® gebiede. Sy is ontwykend en dit is onwaarskynlik dat sy ooit ôn kalf gehad het. 

Geselsrubriek: Ek sê maar net  ð  Deur Loeloeraai 
 

 Deur Afrika gebrei vir my treinpendel in annerland  
 
Hier in ŘƛŜ ΨōǳƛǘŜƭŀƴŘΩ pendel ek al vir nege jaar op 
treine. Ek sou in Suid-Afrika nooit kon dink dat ek 
eendaƎ Ƴȅ ƳƻǘƻǊ ƻǇǎȅ ǎƻǳ ǎƪǳƛŦ Ŝƴ Ψƴ ƎŜǊŜŜƭŘŜ 
ƎŜōǊǳƛƪŜǊ Ǿŀƴ Ψƴ ǾƻƻǊǎǘŜŘŜƭƛƪŜ treindiens sou word nie. 
 
Behalwe dat my trein se roete skilderagtig is, geniet ek 
die toneeltjies van menslike gedrag om my ς en ek is 
seker dat my mede-passasiers soms ook oor my optrede 
die wenkbroue lig.  
 
Die trein is Ψƴ ƛƴǘŜǊŜǎǎŀƴǘŜ ǇƭŜƪΦ 5ƛs ŀǎΩǘ ǿŀǊŜ Ψƴ 
toneelstuk met gewone mense in die rolle. 
 
Maar eers my mea culpa oomblik: Ek laat elke oggend die barbaar in my toe om vir dertig sekondes oor te neem. Dit is nou wanneer 
ek ς op die volgepakte perron ς myself tussen die ander opklimmers posisioneer om eerste in te klim sodat ek MY sitplek kan 
raaksit. Almal gee voor dat hulle nie sulke planne het nie, maar ek weet dat ŜƭƪŜŜƴ ǎƻ Ψƴ ƪƭŀƴŘŜǎǘƛŜƴŜ doelwit koester. Hulle is net 
nie almal ewe goed in staat om die dier in hulle wakker te maak om hul doelwit te behaal nie. 
 
Op die perron is die eerste speletjie die raai of jy op die regte plek staan sodat die deur reg by jou sal oopskuif wanneer die trein tot 
stilstand kom. Ek weet sommer wanneer Ψƴ ƴǳǿŜ treindrywer betrokke is. Hy weet nie waar om stil te hou sodat dit my goed pas 
nie. Maar, ek het al goed geraak om myself in te wurm wanneer die stormloop na die oop deur begin. Ek sal nooit erken dat ek 
enigiemand letterlik uit die pad uit skouer nie - want ek is nie so nie - maar wat ek doen kom baie naby daaraan!  
 
Wanneer ek myself voor die ander wagtendes inwurm, deel ek ƘŀǊŘƻǇ Ψƴ simpel grappie oor die treindrywer wat weer nie weet 
waar die briek sit nie, en sê άAƎ ƧŀƳƳŜǊ Ƴŀƴέ ƛƴ Ψƴ ŦǳǘƛŜƭŜ ǇƻƎƛƴƎ ƻƳ my varksige voorbarigheid te verbloem. Ek is nogal trots 
daarop dat ek vier uit vyf oggende daarin slaag om eerste by my deur in te loop. Wanneer my rugsak half aan die kant van die deur 
en die ou skuins neffens my vashak, weet ek dit was naby en dat dit nogeens Ψƴ ƳŜŜǎǘŜǊƭƛƪŜ ǿŜƴǇƻƎƛƴƎ van my was. 
 
Dan suiker ek doelgerig op my gunsteling sitplek af. Ek moet hom kry, want dit is waar ek die beste op my skootrekenaar kan werk ς 
met genoeg arm- en elmboogruimte om lustig te kan tik. Ek benut graag daardie waardevolle uur om persoonlike werk te doen 
voordat ek my werk bereik.  Wanneer ek my sit kry, neem die beskaafde ou by die barbaar oor en groet ek my bure baie ordentlik. 
 
Voordat ek op die rekenaar begin werk, beskou ek eers die mensdom om my se dingetjies. Jy ken later die gesigte.  
 
Almal is maar effens suur omdat die sitplekke so na aan mekaar en styfsit almal se voorland is. So, as jy sake kan bewimpel dat 
mense nie langs jou sit nie, is dit tot jou voordeel. Ek is nou nie so barbaars dat ek elke oggend koffie op die sitplek langs my sal 
mors om mense weg te hou nie, maar daar is minder ingrypende manipulasies wat soms werk. 
 
So is daar ŘƛƪǿŜƭǎ Ψƴ ǘŀƴƴƛŜ ǿŀǘ ǾǊŜŜǎƭƛƪ ƘƻŜǎ soos sy probeer skimp dat jy nie langs haar behoort te sit nie (vir jou eie gesondheid, 
sien!) Maar sy ken nie hierdie Boerseun nie. Met elke kamma-ƘƻŜǎ ǿŀǘ ǎȅ ƎŜŜΣ ƎŜŜ Ŝƪ Ψƴ ƳŜŜǊŘŜǊŜ ƘƻŜǎΦ 5ƛǘ Ǝŀŀƴ ǎƻ ŘǊƛŜ ƪŜŜǊ ŀŀƴΣ 
met my hoes wat elke keer harder as hare eggo, en dan is sy sommer gesond, en die newels verdwyn ook voor my oë. 
 
!ƴŘŜǊ ƻǳŜƴǎ ΨǾŜǊƎŜŜǘΩ ǎƻƳǎ Ƙǳƭ ǊǳƎǎŀƪ ƻŦ ōŀŀŘƧƛŜ ƻǇ Řie sitplek langs hulle, en hulle maak staat op passasiers se teruggetrokke 

ƴŜŘŜǊƛƎƘŜƛŘ ƻƳ ƴƛŜ Ψƴ ǾƭƻŜǊƳƻŜǊ ǘŜ Ǝƻƻƛ ƴƛŜΦ {ƻƳǎ ǿŜǊƪ ŘƛǘΣ ƳŀŀǊ ƴƛŜ ƳŜǘ Ƴȅ ƴƛŜ ς ek vra mooi, of bied aan om dit vir hulle na die 

bagasierak te verskuif. Dan spring hulle vinnig sodat jy tog net nie aan hul goed moet raak nie. Privaatheid is belangrik, sien. 

 

Dan is daar die brawe manne wat wyd sit. Hulle maak of hulle slaap en sit lekker wydsbeen sodat jy verplig is om skuins te sit met 

jou voete in die paadjie. Maar hulle verstaan nie die klein persoonlike ruimtes wat ek in Afrika gewoond geraak het wanneer ons 

ǘƻǳǎǘŀŀƴ ōȅ ŘƛŜ ōŀƴƪ ƴƛŜΦ Ψƴ aŜƴǎ ƪŀƴ ƴƛŜ Ψƴ ƳŀƳƳŀ ǎŜ ōƻŜǎŜƳ ƛƴ Ƨƻǳ ǊǳƎ ƪƭƻǇ ƛƴ ŘƛŜ ƭŜǿŜƴǎƪǳǊǎǳǎ ƻƳ ǇŜǊǎƻƻƴƭƛƪŜ ǊǳƛƳǘŜǎ ƛƴ ǘŜ 

kort nie. En ΨƭƻŎŀƭǎΩ se persoonlike ruimte is BAIE groter. Dit is wanneer ek my been styf teen die man se been druk en lekker intiem 

saam ǎƛǘΦ 5ƛǘ ƴŜŜƳ ƘǳƭƭŜ ǎƻƳǎ Ψƴ ǇŀŀǊ ƳƛƴǳǘŜ ƻƳ ǘŜ Ƴŀŀƪ ƻŦ ƘǳƭƭŜ ǇŜǊ ƻƴƎŜƭǳƪ ǿŜƎǎƪǳƛŦΣ Ŝƴ ŀƴŘŜǊ Ƙƻǳ ƭŀƴƎŜǊ ǳƛǘ Ŝƴ ƘƻƻǇ Ŝƪ ƎŜŜ ōŜǎΦ 

Maar ek geniet die tweestryd totdat hulle ingee en reg sit.  

 

Ek dink ek oorleef hierdie gevaarlike omgewing bloot omdat ons mos so hard gebrei is deur Afrika! Ek sê maar net. 

VERSTIKKING ð wat om te doen, ook as jy alleen is  
 hard 

ón Onlangse koerantberig oor ón man wat aan kos verstik het 

terwyl hy vir liefdadigheid aan ón pastei-eet kompetisie 

deelgeneem het, het my genoop om hierdie latente gevaar 

onder die mikroskoop te plaas. 

 

Dit is iets waarvan ons nie gereeld hoor nie, maar tog so ón 

risiko vir almal van ons. Ekself het dit meer as een keer 

oorgekom en kon gelukkig gehelp word, en ek moes by 

geleentheid my seun help toe dit hom oorkom. 

 

Baie mense weet wat om in die geval van ón beroerte te doen, 

en die FAST-afkorting help baie. En in die geval van ón hart wat 

gaan staan, het baie mense al gehoor dat die tempo waarteen 

jy CPR moet toepas, bepaal kan word deur dit op die maat van 

die ou treffer, Staying Alive deur die Bee Gees, toe te pas. Maar 

wat van verstikking? Wat is die goue reëls? 

 

Soos dit in die onlangse tragiese geval getoon is, is ón mens nie 

(doeltreffende) hulp deur omstanders gewaarborg nie, en indien 

jy nog boonop alleen is wanneer dit gebeur, het jy selfs minder 

moontlikhede om te probeer om die obstruksie uit jou lugpyp te 

verwyder. So, hoe kan ón mens iemand help? 

 

Identifiseer die simptome 
 

Verstikking word veroorsaak deur ón obstruksie van die lugweg ï maar daar is twee soorte: gedeeltelik en vol. 

Tydens gedeeltelike obstruksie is die persoon in staat om moeitevol, raserig of teugend asem te haal, met ón bietjie lug 

wat die mond verlaat ï of die persoon word uiters angstig. Tydens volle obstruksie sal die persoon nie kan hoes, 

asemhaal, praat of ón geluid maak nie, want hulle het geen lugbeweging nie. Die persoon mag ook die universele 

verstikkingsteken gee ï die vasgryp van hul keel met die hande. Indien hierdie simptome geµdentifiseer is, wat staan ón 

mens te doen? (En hierdie raad word deur St John-mense gegee) 

 

HOES en skakel 000 
 

In ón noodgeval skakel altyd eers 000. Maar ón mens kan ook probeer om die obstruksie te verwyder deur te hoes. 

Ywerige gehoes help glo om die meeste gedeeltelike obstruksies te verwyder. In die geval van mense wat steeds by hul 

positiewe is maar nie in staat is om self te hoes nie, moet omstanders hulle aanmoedig om hard te probeer hoes.  

 

Die aanbeveling is verder dat ón verstikkende persoon vyf harde houe op die rug toegedien word, opgevolg deur vyf 

borsdrukke van agter af. Hierdie borsdrukke behels die volgende: Vou van agter af beide arms op borshoogte om die 

persoon, en plaas een vuis met die duimkant teen die middel van die borsbeen. Gryp dan daardie vuis met die ander 

hand vas en maak dan ón ferme binnewaartse en opwaartse rukbeweging.  

 

Belangrik 
 

¶ Rughoue se doel is om ón persoon te help hoes. Elke hou probeer een hoes genereer om die obstruksie te 

probeer loskry. 

¶ Hou vol met die kombinasie van aksies totdat die obstruksie losgekom het, of die persoon ophou om enige 

reaksie te toon en ook nie asemhaal nie. 

¶ In laasgenoemde geval, maak seker dat ón ambulans wel vroe±r gebel is, en doen óCPRô totdat hulp kom. 

¶ Indien die persoon in staat is om gedeeltelik asem te haal, sal ón abnormale geluid gehoor word namate lug deur 

die nou spasie beweeg. 

¶ In laasgenoemde geval moet RUGHOUE VERMY word, want harde houe mag die gedeeltelike vas objek meer 

laat vassteek en so ón volle obstruksie word. 

¶ Indien ferme hoesery nie werk nie en die persoon steeds nie in staat is om asem te haal nie, moet ón alternatiewe 

metode probeer word, is die amptelike raad. Hier volg ón persoonlike opinie: Ek sou as óalternatiewe metodeô die 

ou óHeimlich maneuverô probeer, waar jy ook van agter af ï in plaas daarvan om jou vuiste oor die borsbeen te 

posisioneer, hulle eerder op die maag onder die ribbekas te plaas en dieselfde ferme inwaartse maar meer 

opwaartse rukke onder die ribbekas in toe te pas. Die idee is dat dit die organe opwaarts druk, wat op hul beurt 

die longe druk, wat dan enige oorblywende lug in die longe kan uitforseer en so die obstruksie moontlik loskry. 

 

Metodes vir kinders wat verstik 
 

Indien ón kind of baba verstik, is die metodes dieselfde. St John se advies is egter 

dat babas gesig na onder op jou skoot of een been geplaas word (met die liggaam 

wat kop eerste effens afwaarts op jou been lê), waar dan rughoue (fermheid 

toepaslik vir ón baba se broosheid) toegedien word. Maak seker die kop word met 

die ander hand van onder af beskerm deur die hand onder die kakebeen te plaas 

en so die kind vas te hou. Om die kind oor die arm te hou is ook ón aanvaarbare 

manier, maar die been of skoot behoort meer stabiliteit en beheer te verskaf. 

 

Verder is die beginsels dieselfde rondom hoes, bv om ón kleuter aan te moedig om 

te hoes. Indien hulle nie kan hoes nie, pas ón kombinasie van borsdrukke en 

rughoue toe. 

 

Wanneer ón baba betrokke is, moet borsdrukke slegs gedoen word nadat die kind 

op ón ferme oppervlak geplaas is, en gebruik dan tot vyf kort maar kragtige drukke 

wat net onder die tepellyn toegedien word. Kyk of die objek losgekom het na 

elke druk! 

 

Ook belangrik: As jy nie die obstruksie duidelik kan sien nie, moet nie probeer om dit met jou vinger(s) te probeer 

verwyder nie; jy mag dit vaster druk. Indien jy dit egter kan sien en weet jy kan dit uittrek, is dit ón aanvaarbare metode. 

 

Verstikking terwyl jy alleen is ï wat nou? 
 

Ongelukkig het mense wat verstik terwyl hulle alleen is, nie veel opsies nie. Die 

mees algemene raad wat gepubliseer word, is om te probeer om hard te hoes, en 

as jy nie kan nie (volle obstruksie), dan die órugleuning van ón stoelô-metode (maar 

dit is volgens kenners die ólaaste ding om te probeerô. 

 

Ek moes dit by geleentheid doen. Ek het eers hard vooroor op ón eetkamerstoel se 

leuning geval om die ingewande opwaarts te forseer, en toe dit nie werk nie, 

hardop probeer skree. Daar het aanvanklik geen geluid uitgekom nie, maar ek het 

weer en weer probeer skree totdat die obstruksie ï nogal biltong! ï losskiet. Toe 

klink my luide skreeu op, en my stembande is in die proses beseer en was vir ón 

week seer. Meer eerder dit as die alternatief! 

 

Voorkoming en opleiding 
 

Voorkoming kan so basies wees as om vleis in klein stukkies op te sny, en om vrugte met velle te vermy wat maklik kan 

vassteek, soos appels. Goeie kouwerk is ook aanbeveelbaar. Talle mense, insluitend kinders, sterf jaarliks aan 

verstikking. Vir elkeen wat sterf, word maklik tien keer meer na ón hospitaal geneem. 

 

Kort wenke om iemand te help wat verstik 
 

¶ Indien dit ón noodgeval is, skakel 000 

¶ Moedig die persoon aan om te hoes 

¶ Begin óCPRô of rughoue (soos toepaslik ï lees op vorige bladsy) 

¶ Verwyder enige sigbare, soliede obstruksies indien die persoon geensins reageer nie 

Rubriek: ôEn daar was ligõ ð  Deur Philip Langenhoven 

 Die skrikwekkende berekenings van gebruiks -etiek  
 

Hierdie rubriek bied inligting wat nie algemeen bekend is nie: argumente en getuienis dat die Bybel op sigwaarde geneem en 

vertrou kan word as werklike geskiedenis wat deur sowat 40 skrywers oor 1,600 jaar in ón ongelooflike eenheid saamgevat is, 

en gevolglik ook geheel en al relevant is vir die vraagstukke van die huidige tydvak en die grondslag van alle antwoorde bied. 

 

Lita Cosner skryf: In ón artikel vra filosoof en outeur van ôSecular Ethics in a Materialist 

Ageô, Todd May, óWould human extinction be a tragedy?ô. Hy suggereer dat dit goed vir 

die aarde sal wees indien dit nie mense op het nie. Hy is op verskeie maniere verkeerd. 

 

Die ónatuurô is nie welwillend nie 
 

Volgens May is mense die rede vir klimaatverandering omdat hulle natuurlike habitats in 

plase omskep, en ongekende ólydingô veroorsaak deur die praktyk van fabriek-boerdery 

(ófactory farmingô). Daarom sou dit beter wees as mense nie bestaan het nie.  

 

Sekulariste dink dikwels aan die óNatuurô as ón oorwegend welwillende krag, en aan mense as ón plaag parasiete wat die 

natuur benadeel, die aarde se hulpbronne uitput en meer waardevolle skepsels soos diere verplaas. Iemand wat nog nie 

ón dokument°r gesien het nie oor die bokkie wag deur die leeu verskeur word, kan so ón naµwe siening oor die ónatuurô h°! 

 

Die bokkie sal natuurlik vir ón kort tydperk beter daaraan toe wees indien sy grasvelde nie plase word nie, maar hulle sal 

steeds deur roofdiere gejag word ï so dalk moet hulle ook uitgewis word? Maar dan sal die bokke buite beheer toeneem, 

alles kaalvreet, erosie veroorsaak en die ekosisteem vernietig ï en in die proses self doodgaan. Die natuur is venynig. 

Daar is geen na-sondeval oplossing wat lyding ten volle uitskakel nie. Verwyder een oorsaak, en ón ander ontspring.  

 

Wanneer ons die kwessie vanuit ón Bybelse oogpunt benader, bevestig ons dat God die w°reld ógoedô geskep het. 

Hoewel die wêreld nou gevalle is, behou dit baie van sy oorspronklike ógoedheidô. Mense het die taak gekry om as die 

aarde se opsigters op te tree: om die skepping te onderhou en te verbeter . Ons mag dit ook tot ons voordeel aanwend. 

 

Om te veel en te min aan mense te dink 
 

Sekulariste reken aan die mens te veel mag en te min waarde toe. Terwyl hulle onvermoeid sal veg vir walvisse en 

bedreigde kewers, en drakoniese strawwe bepleit vir die beskadiging van eiers van ón bedreigde vo±l, moedig hulle ook 

die doodmaak van ongebore, gebreklike, ouer of ander óongerieflikeô mense aan. ón Bybelse beskouing van die mens 

erken dat die beeld van God ons meer waardevol as diere maak. Dit gee ons nie die reg om diere onnodig te laat ly of die 

wêreld roekeloos te besoedel nie. Dis in ons belang om ons hulpbronne te bewaar. 

 

Die teenstrydigheid van sekulêre omgewingsbewustheid 
 

Indien die mens slegs ón versameling van atome is wat per ongeluk by mekaar uitgekom het, maak dit dalk sin om ón 

perverse berekening te doen en te besluit dat die mens eerder moet uitsterf. Hierdie omgewingsetiek is egter 

fundamenteel teenstrydig. Indien Darwinisme waar is, waarom moet ons omgee vir die oorlewing van bereigde spesies? 

Diere wat nie sterk genoeg is om te oorleef nie, verdien mos om uit te sterf? 

 

Die Darwinis ken terselfdertyd aan ons die waarde van ón dier toe, maar ook die morele verantwoordelikheid van die 

beeld van God. Hulle kan nie hul brood aan albei kante gebotter hê nie. May is nie die enigste voorbeeld van hierdie 

denkwyse nie. Ook die beroemde omgewingskundige, Jacques Cousteau, sê ons moet 350,000 mense per dag elimineer 

om die bevolking te stabiliseer, en dat ons nie siektes moet uitroei nie. Het Hitler hierdie soort effektiwiteit bereik? 

 

Bybelse anker 
 

Indien die mens meer is as hierbo beskryf, en unieke skepsels na God se beeld is, is die voorstel dat ons uitgeroei moet 

word ón aanval op die Skepper self. So kan ons die moorddadige, sataniese ondertoon van sekul°re etiek raaksien. 

Psalm 139:13-16 - U het my gevorm, my aanmekaargeweef in die skoot van my moeder. Ek wil U loof, want U het 

my op 'n wonderbaarlike wyse geskep. Wat U gedoen het, vervul my met verwondering. 

Jeremia 1:5 - Voordat Ek jou in die moederskoot gevorm het, het Ek jou gekenéVoordat jy gebore was, het God 

ón plan vir jou op sy gesit en ón doel vir jou lewe. 

https://creation.com/utilitarian-ethics?utm_campaign=infobytes_nz&utm_content=%27Ethicist%27+thinks+the+world+may+be+better+off+if+humans+went+extinct&utm_medium=email&utm_source=mailing.creation.com&utm_term=Fortnightly+Digest+-+2019.07.12

Oom Herrie se Kerrie                ð             Deur Herman Toerien 

 
Die gebroeders Kruger  

 

 
 

Vandat die kleine Herrie nog baie klein was, onthou hy daar was ôn winkel aan die Suid-Kaap wat die Herries nie 

vakansietye oorgeslaan het nie ï die Gebroeders Kruger. Pa Jan was altoos baie in sy skik oor dié naam. Nog regte, egte 

Afrikaans, di® ñgebroedersò-gedeelte. Boonop het die winkel ôn mens aan ôn koºperasie laat dink. Omtrent als is daar 

verkoop, van niekerb¹ls tot egte moerkoffie. Van ôn els tot ôn panga en koevoet. Alles die soort goed wat ôn mansmens se 

hart sommer laat tjôklits klop. 

 

Maar toe, op ôn dag begin pa Jan se vakansie sommer skeef. In plaas van Gebroeders Kruger, staan daar toe Kruger 

Broers op die winkel. Pa was sommer omgesukkel, boonop was die naam as twee los woorde geskryf. Die Herries het nie 

weer hul voete in daai winkel kon sit nie. 

 

Maar di® storie het ôn nadraai. Diep in die Vrystaat was daar vier broers met die van Kruger, en iemand wat seker ook die 

winkel se ou naam gesien en onthou het, het die broers ook die gebroeders Kruger begin noem. Dit was aansteeklik, en 

kort voor lank het omtrent almal na hulle as die gebroeders Kruger verwys. 

 

Drie van die broers het geboer, maar die vierde, oom Japie, was ôn dokter in die dorp. Sy broers het elk op ôn deel van sy 

erfgrond geboer. Tussen die broers wat geboer het, was daar ôn mag der menigte kinders. Oom Japie en sy vrou Marie 

was egter kinderloos en het dit nie goed gevat nie.  

 

Tradisioneel het die gebroeders Kruger en hul gesinne op Nuwejaarsdag by Japie en Marie saamgetrek, en daar is tot 

laat gekuier. Die feit dat Japie-hulle nooit ôn swembad gehad het nie, het swaar geweeg, want as die spannetjie Krugers 

saam kuier kan daar nie nog behoorlik ôn ogie oor die kleingoed gehou word nie, van wie sommiges nog in die doeke 

was, maar die w°reld vol gesuiker het (af en toe een in ôn loopring) en die oues ook alles probeer nadoen het. 

 

So teen die skemerte se kant word ôn vleisie op die kole gegooi. Die manne braai terwyl aan ôn biertjie of twee geteue 

word. Die spannetjie honde drentel al om die braaiery en hoop op ôn beentjie of stukkie vleis wat op die grond beland. Die 

vroue en ouer dogters sorg vir die bykosse, en dit word onder doeke van die vlieë weggehou. En daar word gekuier dat 

die biesies bewe. Die bakkies biltong wat as versnaperinge dien, word geplunder, maar soos taks net weer volgemaak. 

Dan is daar nog ander watertand versnaperinge ook, en ôn pot krummelpap en ôn sous om ôn man se bek te laat water. 

 

Uiteindelik word die vleisies voorgesit, en die borde oorlaai van ôn stewige hoop pap en sous, slaaie en dan die vleis. 

Elkeen kry twee sosaties, twee stukke tuisgemaakte wors, twee tjoppies, ôn biefstuk na smaak en ón ribbetjie of twee. En 

toe lyk dit nog nie of die potte vreeslik gesak het nie. Oom Dries doen die tafelgebed, en almal verkeer vreetsaam.  

Maar ook nie ôn honderd jaar nie laat weet oom Nico hy kan nie meer nie. Sy bord staan nog boepens, maar die biltong 

en ander verversings het nou gemaak dat sy oë groter as sy oorblywende stukkie maag was. Daarna gooi die een na die 

ander handdoek in. 

 

ñEk s° julle wat,ò s° oom Japie. ñDaar het die vakansie ôn hele paar kinders in die kinderhuis agtergebly, en hulle sal 

hierdie kos nou vreeslik geniet. Hul een anneks is net hier om die draai.ò  

 

Nie lank nie, of die konvooi vertrek na die huisouers gebel is. Oom pa Dieter, die een huisouer, het laat weet dis reg so. 

By die anneks tref die gebroeders Kruger ôn jillende klompie kinders aan. Oom pa en tannie ma sal nou hier wees, beduie 

die een knapie. Intussen sit almal hand by om die kosse uit te pak en op ôn groot tafel buite te pak. Nog voor alles 

uitgepak is, is die biltong heeltemal opge±et, maar daar wag nog ôn feesmaal. 

 

ñDie boere en ander mense in die omgewing het soos gebruiklik gesorg dat ons genoeg kos het oor Kersfees en 

Nuwejaar, maar met di® feesmaal kan ons daarvan vir die maerder tye b°re,ò verduidelik tannie ma Sonja net voor die 

klomp kan wegval.  

 

Naderhand het die kos wat tuis geëet is begin sak, en die gebroeders Kruger en gesinne kon weer saam begin peusel.  

 

Wat ôn genoeglike aand. Kort-kort kom ôn kind die besoekers hartlik bedank, maar die o± wat so dankbaarheid uitstraal 

laat enige hart vermurwe. Wat ôn heuglike aand. 

 

Di® storie het egter ôn ander storie as nadraai. Oom Japie en tannie Marie se hart is di® aand gesteel deur ôn pragtige half 

eenkant meisie met onberispelike maniere. ñSy het ôn besonder traumatiese verlede, en gaan nog lank neem om te 

ontdooi. Maar sy is net ôn plesier,ò s° oom pa Dieter. 

 

Daardie aand is sy saam met oom Japie-hulle huis toe om die res van die vakansie by hulle deur te bring. Maar sy het 

nooit weer in die kinderhuis gaan woon nie. Sy het so goed aangepas dat sy kort voor lank aangeneem en ook ôn Kruger 

geword het. Oom Japie en tannie Marie het vir die eerste keer ôn pa en ma geword. 

 

En so tussen die gebroeders Kruger het daar nie gou weer ôn kind oor ôn vakansie in die kinderhuis agtergebly nie.       ƴ 

 

Reeks: Aussie-plekname  (Deel 19) 
 

Weet jy wat die dorp naby jou se inheemse naam beteken?  

(Uittreksels uit óAboriginal Place Namesô, saamgestel deur AW Reed ï 1994 herdruk) 

(NOTA: Ons kon voorheen slegs ón paar name vir Northern Territory aanbied omdat die boek nie meer bied nie.) 

 

Wes-Australië: 
 

Bungancoor ï Baie moerasse 

Ceolgerk ï ón Swaan 

Goodalup ï ón Wallaby-bos 

Ingra ï Gate (neste) van inheemse rotte 

New South Wales: 
 

Bega ï Groot kampeerterrein 

Canobolas ï Twee skouers (ou vulkaan) 

Dilgon ï Soos ón maan 

Dilladerry ï Plek van baie boomstompe                      g 

Victoria: 
 

Nhill ï Plek van geeste 

Noorengong ï ón Ekster-voëltjie 

Ouyen ï Spook-watergat 

Peddybang ï ón Emu 

Suid-Australië: 
 

Coorong ï Smal strandmeer (ólagoonô) 

Corella ï ón Wit of pienk pappegaai 

Kangarilla ï Plek waar die ma-skaap sit 

Kalyra ï Naam van hout waarmee spiese gemaak is 

Tasmanië: 

 

  

(Al die name vir Tasmanië in die boek is al genoem.) 

Queensland: 
 

Chubie ï ón Krap 

Dumpaal ï Pad, voetpad, roete 

Gibingbell ï ón Wilde lemoenboom 

Iarangutta ï Baie krokodille 

Geestelike Pitkos  

Terug na bo... 

 

 

 
 
Dwaalleer en mense wat die Evangelie skeef verkondig, is nie ón nuwe ding nie ï daar was reeds in die eerste 
eeu na Christus baie vals profete in die wêreld [kyk 1 Johannes 4:1(b)].  Die vraag ontstaan dus nog dikwels 
by toegewyde kerkmense: Hoe weet ón mens wie jy kan glo en wie nie? 
 
Daar is soveel oulike sêgoed wat mense vir mekaar op WhatsApp of Facebook aanstuur wat so mooi klink, en 
begaafde sprekers op YouTube en podcasts wat so mooi praat; wie van hulle kan ón mens glo? En hoe weet ón 
mens of jou eie kerk reg is as jy al die ander sienings hoor? 
 
Ek lees die volgende in 1 Johannes 4:4 en hoop dit kan vir jou beteken wat dit vir my beteken het en vir jou 
bemoedig soos dit my bemoedig het: Julle behoort aan God, liewe kinders, en het die vals profete klaar 
oorwin omdat Hy wat in julle is, groter is as die duiwel, wat in die wêreld is. 
 
Daar is dus twee geeste in hierdie wêreld en in jou lewe werksaam:  

¶ God se Gees van die Waarheid wat deur die Geïnspireerde Woord praat; en 

¶ Satan se gees van dwaling wat leuens promoveer.  
 
Dit is maklik om oorweldig te wees en onbekwaam te voel om reg van verkeerd te onderskei. Onthou egter dat 
as jy ón Christen is, is die Gees IN jou. Die oomblik wanneer iemand hul hart vir die Here gee, kom woon die 
Heilige Gees in jou en die engele juig in die hemel oor jou verlossing! Daarom kan NIKS jou van Hom af 
wegvoer of verlei nie, want Hy wat in ons is, is groter as die duiwel wat in die wêreld is. 
 
Wie is HY? Johannes noem Hom hier die Gees van die Waarheid ï m.a.w. Hy KAN jou in die waarheid lei. En 
hoe lei Hy ons? Deur Sy Woord. Die Bybel is die Woord van God; dit is geïnspireer en foutloos. 
 
Die slotsom is: Toets alles aan die Woord. As jy weet wat die Woord sê, kan jy alles ondersoek en vashou 
aan die waarheid. Die Bybel is die lamp vir ons voet en die lig vir ons pad; die enigste standaard vir Waarheid. 
 
Johannes leer ons in sy Evangelie dat die Gees van die Waarheid ons help om die Bybel reg te verstaan.  En 
Hy is sterker as die Duiwel en al sy wêreldse trawante!. En Hy is IN jou. 
 
Onthou dus altyd Wie in jou woon. Moenie klein dink oor God nie; vertrou Sy Woord en moet nie moed of 
rigting verloor nie. 
 

Ds Gerhard Bredenkamp 
Deo Gloria Community Church - LEEMING (E-pos: ds.gerhard@deogloria.org.au) 

 

Vir nuwe lesers: So lyk en werk Aus -Brokkiesé 

mailto:ds.gerhard@deogloria.org.au

Ter wille van die talle nuwe intekenaars wat die afgelope maande by Aus-Brokkies se adreslys gevoeg is, die volgende 

agtergrond: Brokkies was vir bykans 16 jaar ón huishoudelike naam onder Suid-Afrikaanse en Namibiese immigrante in 

Nieu-Seeland, en nou bestaan hierdie eweknie in Australië vir die afgelope paar jaar. Brokkies het dus in twee nuusblaaie 

vertak: Kiwi-Brokkies en hierdie Aus-Brokkies. Lees Brokkies se geskiedenis. 

 

Die advertensie-afdeling het al ón klompie adverteerders bygekry, maar daar is nog baie oop spasies. Mense wat 

kleinsake in Australië bedryf en wat graag hierdie blad met ón borg-advertensie (teen ón baie billike tarief) wil ondersteun, 

kan op die Bokkies-webwerf gaan lees hoe advertering werk en voorbeelde van advertensies sien. 

 

Bemark jou gemeenskapsgeleentheid 
Aus-Brokkies bied die geleentheid om jou kerk- of gemeenskapsaak se spesiale geleenthede in meer diepte bekend te 

stel en dit versterk jou promosies op Facebook. Afrikaanse kerke kan hul gereelde dienste GRATIS adverteer. Kyk 

óAfrikaanse Kerkdiensteô elders. Afrikaanse radiostasies, taalklasse en sosiale geleenthede soos potjiekos, braaivleise 

en musiekaande kan ook gratis geadverteer word.  Ook óAussie-gerigteô geleenthede waarby SA immigrante betrokke is. 

 

Aus-Brokkies benodig jou stories of storiewenke! 
Watter soort stories word benodig? Mense se prestasies, interessante stokperdjies, belangstelling, aktiwiteite, of hul eie 

skryfwerk is goeie materiaal. Dit kan gaan oor mense se deelname op werk-, studie-, sport-, kultuur-, sake-, kerklike of 

sosiale gebied. As jy voel jy skryf nie te lekker nie, gee net die inligting deur en ons doen die res! Lees net eers ons 

riglyne vir plasing van artikels by www.brokkies.net/bydraes. 

 

 

Outentiek Australi±é 
 

 
 

 

http://www.brokkies.net/geskiedenis
http://www.brokkkies.net/
http://www.brokkies.net/bydraes
http://www.brokkies.net

















